
Mé féin, Gearóid Willie Ó
Fatharta agus Lisa Uí Fheinneadha
atá i mbun an choiste. Ach ní
bheimis in ann ár gcuid oibre a chur
i gcrích gan an cabhair bhreise atá le
fáil ó bhaoil an chumainn uilig. Ina
measc tá an Coiste Mór, baill de
Choiste na nÓg féin, bainisteoirí
agus roghnóirí na bhfoirne éagsúla,
Coiste na Páirce agus daoine eile
nach iad. 

Bíonn na foirne peile agus
iománaíochta Faoi-16 agus as sin
síos, faoinár gcúram. Bímíd ag
glacadh páirt i gcluichí sraithe agus
craoibhe faoi stiúir choiste Chontae
na Gaillimhe agus freisin glacaimid
páirt i gcluichí de chuid Shraith na
Cathrach. Bíonn na foirne éagsúla

ag traenáil uair sa tseachtain ar
méan, ag amannta difriúla i
gcaitheamh na bliana. 

Reáchtáladh campa peile agus
iománaíochta arís i mbliana.
Thosaigh an campa peile ar an
Máirt, an chéad lá d’Iúil, agus mhair
sé ar feadh cúig lá, go dtí an Satharn
an 5ú lá. D’fhreastail breis agus céad
is a deich gasúr, idir buachaillí agus
cailíní, ar an gcampa úd! An
tseachtain dár gcionn ritheadh an
campa iománaíochta agus 
d’fhreastal gar do cheithre scór ar an
gcampa úd. Arís, táimíd fíorbhuíoch
dos na daoine ar fad a chabhraigh
linn. Murach iad ní bheimis in ann
freastal ar an líonsan gasúr. I
gcaitheamh na cóicíse, bhí

ceathracha duine fásta ar fáil, idir fir
is mná, a bhí sásta lá nó dhó, nó go
deimhin féin, trí lá a thabhairt le
scileanna C.L.G a fheabhsú agus a
chur chun cinn. Nach ar na gasúir
atá an t-ádh go bhfuil an oiread
suime ag na daoine fásta ionta! 
Buíochas ag dul freisin don Roinn
Gnóthaí Tuaithe Pobail agus
Gaeltachta as an gcúnamh airgid a
chuireann siad ar fáil leis na campaí
a rith. 

Ba é buaicphointe na
hiománaithe ná gur bhain an
fhoireann Faoi-14 cluiche ceannais
an chontae amach, i Roinn C, i mí na
Bealtaine. D’éirigh leis an
bhfoireann céanna Corn
Cuimhneacháin Eanna Uí Fhoighil a
chrochadh leo mí ó shin, ag
deireadh seachtaine iomána ina
raibh foireann camáin ó cheantar
Gaeltachta na hAlban in ár measc
chomh maith. 

Bhí Peadar Óg ó Gríofa, Fiontán
Ó Curraoin agus Fiach ó Bearra ar
fhoireann peile na Gaillimhe i
mbliana , agus arís bhí Fiach ar
fhoireann Faoi-16 iománaíochta na
Gaillimhe i dteannta lena dheartháir
Ruan a bhí ar an bhfoireann Faoi-14.
Comhghairdeas libh, agus tá súil
againn go mbeidh gasúir óga eile ag
teacht tríd an gCumann réidh leis an
ngeansaí marún a chaitheamh!! 

Coiste na nÓg 
Muiris Mac Gearailt  (Rúnaí) 

Bliain gnóthach curtha isteach againn agus sin ag
druidim i dtreo deireadh na bliana. Níl fágtha le n-

imirt ag an tráth seo agus mé ag cur peann le páipéar ach
cluiche amháin sa bpeil. Tá an fhoireann peile Faoi-16 le
cluiche ceannais sraithe a imirt in aghaidh Baile Átha an
Rí, agus súil againn go n-éireoidh leo corn a thabhairt ar
ais go ceantar Chois Fharraige. 

Foireann Iománaíochta Faoi-14 Mhícheál Breathnach 2008
Ar chúl, ó chlé: Oisín Ó Ceallaigh, Rónán Ó Beoláin, Seán Óg Ó Coisdealbha, Cian Breathnach, Ruadhán Ó Béarra, Liam Ó Biataigh, Cathal Ó Maoláin, Pádraig Ó Finneadha,
Maidhc Ó Conghaile, Evan Bleasdale, Joe Ó Fátharta, Tomás Ó Ceallaigh. Chun tosaigh, ó chlé: Diarmaid Ó Ceallaigh, Eoin Mac Donnchadha, Ciana Ní Churraoin, Cathal Ó
Conghaile, Breandán de Búrca, Ruaidhrí Óg Ó Béarra, Ciarán Ó Tuathail, Rónán Mac Donnchadha, Samuel Trahan, Ciarán Ó Conghaile, Naoise Ó Gibne

Fáilte Isteach 
Faye Nic Dhonncha/Ní Chionnaith 14/10/07 
Jeaic Pádraic Ó Cualáin 21/10/07 
Jessica Ní Chonghaile 21/10/07 
Jack Morgan Ó Máille 12/04/08 
Jamie Ó Coisdealbha 12/04/08 
Mac Dara William Ó Grádaigh 12/04/08 
Neoige Séan Ó Máille/Conghaile 25/05/08 
Kate Helena Patten 31/05/08 
Molly Mary McHugh 02/06/08 
Éabha Marie Faherty 06/07/08 
Diarmuid Nioclás Ó Droighneáin 27/07/08 
Síofra Niamh Brady 14/09/08 
Laoise Caoimhe Brady 08/11/08
Mánus Pádraig Ó Dochartaigh 08/11/08

Slán Abhaile 
Ar Shlí na Fírinne 

Colm Chóil Mhicí Ó Coisdealbha 02/10/07
Jim Crowe 21/10/07 
Máirtín Ó Cualáin (Mart Steve) 28/10/07 
Séan Ó Donnchadha (Bold) 25/11/07 
Peg Kinsella 16/12/07 
Colm Ó Conghaile 17/12/07 
Josie Clancy 02/01/08 
Bairbre Uí Fhátharta 08/01/08 
Bríd Bailey 20/01/08 
John Noone 25/01/08 
Sarah Feeney 03/02/08 
Ned Ó Feinneadha 07/02/08 
Micheál Ó Curraoin (John) 14/02/08 
Máirtín Ó Cualáin Pheadair 14/02/08
Cáit Ní Fhéinneadha 15/02/08 
Máire B. Uí Choisdealbha 24/02/08 
Paddy Chóil Mhóir Ó Cualáin 18/03/08 
Mag Bn. Uí Loideáin 13/04/08 
Bríd Bn. Uí Churraoin 14/04/08 
Pádraic Mac an lomaire 19/04/08 
Bríd Bn. Uí Chonghaile 02/05/08 
Micheál Breathnach Tommy Sheáin 02/06/08 
Colm Ó Ceannabháin (Cill Dara) 08/06/08 
Darach Ó Cualáin Johnny Bán 30/06/08 
Máire Bn. Uí Chadhain Chóil Tom 13/07/08
Máire Bn. Uí Loideáin 15/07/08 
Patrick Folan, Sasana 06/08/08 
Steve Keady Jim 20/09/08 
Kathleen Dillon 15/10/08 
Siobhán Uí Fhátharta 01/11/08
Kathleen Uí Thuairisg 02/11/08

Go Maire Siad a Nuaíocht 
28/12/07

Colman Ó Ceannabháin & Catherine Anne Moynihan

17/5/07
Tomás Ó Maoláin & Máire Áine Ní Mhárta 

18/10/07
Michael Cunniffe & Máirín Ní Choinceanainn

Cuimhní
Oíche Shamhna
Páraic Tom Bán Breathnach 

Oícheanta fada áirneáin ar leic an dorais,
Na dathanna órga buí-ómra agus donn le feiceáil go tréan;
Scamaill thaibhsiúil dheataigh ag éiri as na simléir.

Scata géanna fiáine lena gcluimhreach slíoctha
Ag eitilt i líne go díreach,
Iad i ngiúin-chomhrá eatarthu féin 
Agus iad ag déanamh ar Chontae an Chláir.

Na crainnte ag athrú dathann cuid acu lom uaigneach 
Duilleoga dreoite ag fuadach ar fud na háite 
Ar nós sneachta séidte.

Brat éadrom sneachta le feiceáil sna garrantaí is sna gleannta 
Oícheanta geala spéirghealaí 
Na réaltóga ag glioscarnach is ag damhsa 
Amhail mar bheadh na mílte súil cait.

An púca ag taisteal leis go cúlráideach 
É cruógach ag fágáil a chuid salachair ar na sméara dubha 
Cluiche, fleá, siamsa spraoi agus féasta
Ar bun i chuile theach.

Úllaí aibí tollta iad ceangailte as na rataí agus síleáil.
Tobáin adhmaid agus miasanna stáin lán go clab 
Rannpháirtithe draoibeáilte, múchta, báite;
Urláir cistiní sleamhain agus fliuch.

Sáraíocht mhór ag sciob sceab;
Cé ba thúisce a gheobhas an fáinne sa mbairín breac.
“Airím gíoscán na scine,” a deir Cáimín Pheaits.
“Scéal cam ar an lot agaibh is mise an chéad duine eile phósfas.”

Gasúir fháilí ag lascadh ar an doras.
Éirigh suas go beo agus tóg do spága aníos ón ngríosach,
Airím rúscadh taobh amuigh.

Dia dhaoibh, pé bí cé sibh féin.
Ar éigean Dé atá mé in ann sibh ‘fheiceáil.
Muise nach é fear na gealaí atá gortach lena sholas.

Sa deireadh thiar thall
Beidh na cailleacha beaga feasa feistithe agus maisithe 
Ag imeacht go scáthach faiteach 
Gan splanc céille ina gceann;
Iad i ngreim láimhe lena chéile ag sioscarnach is ag sciotaíl 
Ag bailiú úllaí, oráistí agus cnónna
Agus aon mheadar eile atá le fail.

Comórtas Deichniúir Faoi 13/17:
Bhí Ciana Ní Churraoin agus Sinéad
Ní Áinle ar fhoireann Chonnachta a
bhuaigh Craobh na hÉireann i
mbliana chomh maith.

Comórtas Fhéile na nGael:
Bhí foireann Cailíní agus Buachaillí
ag Féile na nGael i Laois - Uíbh
Fhailí i mbliana freisin. Cé nár éirigh
leo aon ghaisce mhór a dhéanamh,
fós féin fuair Ciana an chéad áit sna
scoileanna agus fuair Ruadhan an
dara háit. Fuair an Cumann
urraíocht ón gCumann Forbartha
agus ó Údarás na Gaeltachta don
deireadh seachtaine chun feisteas a
chéannacht agus cúnamh le
híocaíochtaí eile a sheasamh.

Féile na nGael Faoi-14::
Foireann na gCailíní:- Ciana Ní
Churraoin, Neasa Ní Mhaoláin,
Róisín Ní Chonghaile, Shelly Ní
Choisdealbha, Lisa Ní Chadhain.
Foireann na mBuachaillí:-
Ruadhan Ó Béarra, Maidhc Ó
Conghaile, Rónán Mac Donncha,
Joe Ó Fátharta, Naoise Ó Gibne.

Comórtas Náisiúnta Aon Bhalla
Amháin:
I Sligeach a bhíonn an comórtas

seo gach bliain agus bíonn an
Cumann páirteach ann go láidir
gach bliain freisin, agus roinnt
mhaith cleachtaidh déanta roimh
ré i Halla Scoil Sailearna. Chuaigh
Fiontán Ó Curraoin chomh fada
leis an gCluiche Ceannais Faoi-16
agus bhuaigh Stiofán Ó Béarra
Comórtas an Phláta Faoi-16.
Chuaigh Ciana chomh fada leis an
gCluiche Ceannais Faoi-14 agus
chuaigh Sinéad Ní Áinle chomh
fada leis an gCluiche Ceathrú
Ceannais. 

I réimse na ndaoine fásta, fuair
Bobbí Uí Áinle an bua i gComórtas
na mBan sa bPláta tar éis cluiche
iontach in aghaidh cailín 19
mbliana, Cáit Ní Choisdealbha.
Chuaigh Meaití Ó Fátharta chomh
fada leis an gCluiche Ceannais i
gComórtas an Phláta sna “Máistrí
Diamaint” agus chuir sé an ceol ar
fáil freisin ag an oíche mhór spóirt,
ceoil agus damhsa a bhí ann ina
dhiaidh sin.

Comórtas 60X30:
Chuaigh triúr chomh fada le
Cluiche Ceannais na hÉireann sa
bPinniúr 60X30 i mbliana agus bhí
orthu dul chomh fada le Baile Liam
le roinnt traenála a dhéanamh

chuige sin. B’iad an triúr ná Stiofán
Ó Béarra (Faoi-17), Fiontán Ó
Curraoin (Faoi-16), agus Ciana Ní
Churraoin (Faoi-14). Nár laga Dia
iad.

Campaí Samhraidh:
Reáchtáil an Cumann dhá champa
samhraidh aríst i mbliana, an chéad
cheann d’Fhoghlaimeoirí agus an
dara ceann dóibh siúd a bhí ag cur
smaise ar a gcuid scileanna.
Chuaigh an chéad champa go dtí
“Gairdíní Bhríghid” agus Cill
Ainnín, agus go dtí Mianach
Ghleann Gabhla in Uachtar Ard ar
thuras lae, agus bhaineadar an-sult
as. Go Baile Liam le blas den
Phinniúr 60X30 a fháil a chuaigh an
dara campa. Bhí comórtais againn
le linn na gcampaí agus tugadh
neart liathróidí amach mar
dhuaiseanna.

Urraíocht:
Tá an Cumann fíorbhuíoch do
Tommy Ó Béarra as ucht urraíocht a
dhéanamh ar na geansaithe i
mbliana. Dathann na Gaillimhe atá
ar na geansaithe sin agus is iad a
chaitheann na himreoirí sin a
sheasann an fód ar son na
Gaillimhe.

Féile na nGael Buachaillí
Joe Ó Fátharta, Maidhc Ó Conghaile, Rónán Mac Donncha, Naoise Ó Gibne, Ruadhan Ó Béarra.

I gcomórtas na gcailíní Faoi-11,
d’imir Hazel Ní Choisdealbha sa
gcomórtas aonair agus Mairéad Ní
Chonghaile agus Sinéad Ní
Mhaoláin sa gcomórtas dúbailte. Cé
nár éirigh le Hazel i mbliana
bhuaigh Mairéad agus Sinéad go
slachtmhar. 

I gcomórtas na mbuachaillí
Faoi-11 d’imir Rónán Ó Beoláin sa
gcomórtas aonair agus d’imir
Rónán Ó Maoláin agus Darragh Ó
Fátharta sa gcomórtas dúbailte.
Bhuaigh Rónán Ó Beoláin go
slachtmhar ach bhí an mí-ádh ceart
ar Dharragh agus ar Rónán mar
chailleadar le pointe amháin sa tríú
cluiche den chluiche ceannais in
aghaidh Chonall Mac Cuarta agus
Deasún Ó Conghaile as Scoil
Bhaile Nua. Is mac leis an imreoir
cáiliúil Éamonn Ó Conghaile é
Deasún. 

I gcomórtas na gcailíní Faoi-13
d’imir Ciana Ní Churraoin sa
gcomórtas aonair agus Lisa Ní
Chadhain agus Aoife Ní Nualláin
Ní Thuathail sa gcomórtas dúbailte.
Ní raibh aon ghair ag aon chailín
eile ar Ciana agus bhuaigh sí amach
an comórtas gan stró. D’éirigh thar
cionn le hAoife agus Lisa, ach
bhuail cailíní as Scoil Náisiúnta
Ghleann Uisce sa gcluiche ceannais
iad. B’sheo é an chéad uair ag Scoil
Ghleann Uisce páirt a ghlacadh sa
gcomórtas. Ghlac scoil eile, Scoil
Éinne an Spidéil, páirt sa gcomórtas
i mbliana den chéad uair freisin. Cé
nár éirigh le Ruadhán Ó Curraoin
aon duais a bhaint amach i mbliana,
thug sé an-taispeántas uaidh. Is breá
an rud é an comórtas a fheiceáil ag
leathnú amach mar seo. 

I gcomórtas na mbuachaillí
Faoi-13 d’imir Cian Ó Fátharta sa
gcomórtas aonair. D’imir sé an-

chluiche go deo ach bhí an mí-ádh
air gurb é Seán Ó Leathlobhair as
Scoil Thuairíní a casadh dhó sa
gcéad bhabhta. Sé Seán Ó
Leathlobhair a bhuaigh an comórtas
agus is cinnte go raibh ar laghad
bonn airgid tuillte ag Cian. D’imir
Tomás Ó Maoláin agus Tadhg Ó
Conghaile Ó Muirí sa gcomórtas
dúbailte. Níor éirigh an t-ádh leo

Borradh sa mBunscoil
faoin Liathróid Láimhe 

S
a Scoil Náisiúnta, tá cúrsaí Liathróide Láimhe ag
gabháil ó neart go neart. I gComórtas Chumann na

mBunscol, d’éirigh thar cionn le Scoil Sailearna arís i
mbliana ag Craobh an Chontae a bhí ar siúl i Maigh
Cuilinn ar an gcéad lá de mhí na Nollag. 

Timín Ó Curraidhín ag bronnadh trófaithe ar Shinéad
Ní Mhaoláin agus ar Mhairéad Ní Chonghaile.

Campa 2 i mBaile Liam
Chun tosaigh:Timín Ó Curraoin, Fiontán Ó Curraoin, Jimí Ó Fatharta, Ciarán Ó Conghaile. An dara líne:Hazel Ní Choisdealbha,
Caomhán Ó hIarnáin, Rónán Mac Donncha, Rónán Ó Maoláin, Pádraig Seán Ó Conghaile, Máirín Nic Dhonncha. An tríú líne:Ian
Ó Nuanáin, Adhna Nic Gearailt, Rónán Ó Curraoin, Tiffiney Ní Choisdealbha, Anna Ní Mhurchú Ní Ódhráin, Majella Nic Dhonncha,
Louise Breathnach, Cian Ó Conghaile. An líne cúil:Rónán Ó Maoláin, Darragh Ó Fátharta, David Ó Fátharta, Daimian Ó
Coisdealbha, Rónán Ó Beoláin, Sinéad Ní Áinle, Lisa Ní Chadhain, Ciana Ní Churraoin, Róisín Ní Chonghaile, Cliodhna Ní Eidhin,
Joe Ó Fátharta.

